
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму дӧзьӧр збыльмӧдігӧн юридическӧй кывкутысьяслысь, асшӧр уджалысьяслысь уджсӧ да наӧн вӧдитчан производственнӧй объектъяссӧ риск серти урчитӧм категорияӧ пыртан муртӧсъяссӧ да риск серти категорияяслысь лыддьӧгсӧ, мыйӧн вӧдитчӧны индӧм дӧзьӧр збыльмӧдігӧн, урчитӧм йылысь 
“Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 81 статьяса 4 юкӧн, “Торъя сикас канму контроль (дӧзьӧр) котыртігӧн рискъяс тӧдмалан нырвизьясӧн вӧдитчӧм да Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь” Россия Федерацияса Веськӧдлан котырлӧн 2016 во моз тӧлысь 17 лунся 806 №-а шуӧм серти Коми Республикаса Веськӧдлан котыр шуис:
1. Урчитны Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму дӧзьӧр збыльмӧдігӧн юридическӧй кывкутысьяслысь, асшӧр уджалысьяслысь уджсӧ да наӧн вӧдитчан производственнӧй объектъяссӧ риск серти урчитӧм категорияӧ пыртан муртӧсъяссӧ да риск серти категорияяслысь лыддьӧгсӧ, мыйӧн вӧдитчӧны индӧм дӧзьӧр збыльмӧдігӧн, тайӧ шуӧм дорӧ содтӧдын индӧм серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                         Г. Рубцова
Сыктывкар
2020 вося сора тӧлысь 31 лун
391 №
Коми Республикаса Веськӧдлан котырлӧн
2020 во сора тӧлысь 31 лунся 391 №-а шуӧм дорӧ
СОДТӦД
Коми Республика мутасын техника боксянь ас вынӧн мунан машинаяс 
да мукӧд сикас техника, аттракционъяс видзӧдан 
да найӧс уджӧдан юкӧнын дінмуын канму дӧзьӧр збыльмӧдігӧн юридическӧй кывкутысьяслысь, асшӧр уджалысьяслысь уджсӧ 
да наӧн вӧдитчан производственнӧй объектъяссӧ риск серти урчитӧм категорияӧ пыртан 
МУРТӦСЪЯС
да риск серти категорияяслӧн лыддьӧг, 
мыйӧн вӧдитчӧны индӧм дӧзьӧр збыльмӧдігӧн 
1. Быть корӧмъясӧ вермана кутчысьтӧмлун вӧсна лоны вермана лёкторъяслысь сьӧкыдлунсӧ тӧд вылӧ босьтӧмӧн юридическӧй кывкутысьяслысь да асшӧр уджалысьяслысь уджсӧ, мый серти колӧ збыльмӧдӧны Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму дӧзьӧр (водзӧ лӧсялӧмӧн – дӧзьӧр улӧ веськалысь субъектъяс, дінмуын канму дӧзьӧр), юклӧны сьӧкталун серти “А”, “Б”, “В” группаяс вылӧ. 
1.1. Сьӧкталун серти “А” группаӧ пырӧ удж, мый йитчӧма ӧпаснӧй веществояс да грузъяс сӧвтігӧн-ректігӧн, нуиг-вайигӧн ас вынӧн мунан машинаясӧн да мукӧд сикас техникаӧн вӧдитчӧмкӧд.
1.2. Сьӧкталун серти “Б” группаӧ пырӧны татшӧм уджъяс:
а) удж, мый йитчӧма ас вынӧн мунан машинаясӧн вӧдитчӧмкӧд, кутшӧмъяс пырӧны внедорожнӧй автомашинаяс лыдӧ, кодъяслӧн медпозяна сьӧктаыс 3500 килограммысь унджык (“б” пунктулын индӧмаяс кындзи);
б) удж, мый йитчӧма ас вынӧн мунан машинаясӧн вӧдитчӧмкӧд, кутшӧмъяс пырӧны внедорожнӧй автомашинаяс лыдӧ, кутшӧмъяс колӧны сы вылӧ, медым новлӧдлыны ветлысьӧс-мунысьясӧс, да кӧні эм шоперлӧн пуклӧс кындзи, 8-ысь унджык пуксян места;
в) удж, мый йитчӧма кӧлесаа машинаясӧн вӧдитчӧмкӧд, кутшӧмъяслӧн двигатель вынйӧрыс 110,3 кВт-ысь унджык;
г) удж, мый йитчӧма гусеничаа машинаясӧн вӧдитчӧмкӧд, кутшӧмъяслӧн двигатель вынйӧрыс 25,7 кВт-ысь унджык;
д) удж, мый йитчӧма ас вынӧн мунан видз-му овмӧс машинаясӧн вӧдитчӧмкӧд.
1.3. Сьӧкталун серти “В” группаӧ пырӧны татшӧм уджъяс:
а) удж, мый йитчӧма внедорожнӧй мототранспорт средствоясӧн вӧдитчӧмкӧд;
б) удж, мый йитчӧма внедорожнӧй автотранспорт средствоясӧн вӧдитчӧмкӧд, кодъяслӧн медпозяна сьӧктаыс 3500 килограммысь абу унджык, да кӧні шоперлӧн пуклӧс кындзи, эм 8-ысь абу унджык пуксян места; 
в) удж, мый йитчӧма гусеничаа да кӧлесаа машинаясӧн вӧдитчӧмкӧд, кутшӧмъяслӧн двигатель вынйӧрыс 25,7 кВт-ӧдз;
г) удж, мый йитчӧма кӧлесаа машинаясӧн вӧдитчӧмкӧд, кутшӧмъяслӧн двигатель вынйӧрыс 25,7-сянь до 110,3 кВт-ӧдз.
1.4. Сэк, кор эмӧсь муртӧсъяс, кутшӧмъяс сетӧны позянлун пыртны дӧзьӧр улӧ веськалысь субъектлысь уджсӧ сьӧкталун серти торъя группаясӧ, колӧ вӧдитчыны сэтшӧм муртӧсӧн, мый сетӧ позянлун пыртны дӧзьӧр улӧ веськалысь субъектлысь уджсӧ риск серти ыджыдджык категорияӧ.
2. Сійӧс тӧд вылӧ босьтӧмӧн, мый дӧзьӧр улӧ веськалысь субъектъяс вермасны не кутчысьны быть колана корӧмъясӧ, уджсӧ, мый серти колӧ збыльмӧдны дінмуын канму дӧзьӧрсӧ, юклӧны лоны верманлун серти 1, 2, 3 группаяс вылӧ.
2.1. Лоны верманлун серти 1 группаӧ пырӧ дӧзьӧр улӧ веськалысь субъектъяслӧн удж сэк, кор эмӧсь административнӧй инӧд торкалӧм йылысь 2 календарнӧй во чӧжӧн, мый мунӧны сійӧ воысь водзджык, кор вӧлі примитӧма дӧзьӧр улӧ веськалысь субъектъяслысь уджсӧ риск серти категорияӧ пыртӧм йылысь помшуӧмсӧ, збыльмӧдтӧм шуӧмъяс.
2.2. Лоны верманлун серти 2 группаӧ пырӧ дӧзьӧр улӧ веськалысь субъектъяслӧн удж сэк, кор эмӧсь 2 календарнӧй во чӧжӧн, мый мунӧны сійӧ воысь водзджык, кор примитӧма дӧзьӧр улӧ веськалысь субъектъяслысь уджсӧ риск серти категорияӧ пыртӧм йылысь помшуӧмсӧ, техника боксянь видзӧдан юкӧнын быть корӧмъяс серти торкалӧмъяс.
2.3. Лоны верманлун серти 3 группаӧ пырӧ дӧзьӧр улӧ веськалысь субъектъяслӧн удж, мый йитчӧма предприятиелӧн – дӧзьӧр улӧ веськалысь субъектлӧн мутасын ас вынӧн мунан машинаясӧн да мукӧд сикас техникаӧн вӧдитчӧмкӧд.
2.4. Сэк, кор эмӧсь муртӧсъяс, кутшӧмъяс сетӧны позянлун пыртны дӧзьӧр улӧ веськалысь субъектлысь уджсӧ лоны верманлун серти торъя группаясӧ, колӧ вӧдитчыны сэтшӧм муртӧсӧн, мый сетӧ позянлун пыртны дӧзьӧр улӧ веськалысь субъектлысь уджсӧ риск серти ыджыдджык категорияӧ.
3. Риск серти категорияяс, кутшӧмъясӧн вӧдитчӧны дінмуын канму дӧзьӧр збыльмӧдігӧн: ыджыд тшупӧда, тӧдчана тшупӧда, шӧр тшупӧда, шӧркодь тшупӧда, ичӧт тшупӧда. 
4. Дӧзьӧр улӧ веськалысь субъектлысь уджсӧ риск серти урчитӧм категорияӧ пыртігӧн колӧ подуласьны сьӧкталун серти группа да лоны верманлун серти группа вылӧ:
	Риск серти категория
	Сьӧкталун серти группа 

	Лоны верманлун серти группа 

	Ыджыд тшупӧда
	А
	1

	
	А
	2

	Тӧдчана тшупӧда
	А
	3

	Шӧр тшупӧда
	Б
	1

	
	Б
	2

	Шӧркодь тшупӧда
	Б
	3

	
	В
	1

	
	В
	2

	Ичӧт тшупӧда
	В
	3


5. Сэк, кор эмӧсь муртӧсъяс, кутшӧмъяс сетӧны позянлун пыртны дӧзьӧр улӧ веськалысь субъектлысь уджсӧ риск серти торъя категорияӧ, колӧ вӧдитчыны сэтшӧм муртӧсъясӧн, мый сетӧны позянлун пыртны дӧзьӧр улӧ веськалысь субъектлысь уджсӧ риск серти ыджыдджык категорияӧ.
Сэк, кор абу дӧзьӧр улӧ веськалысь субъектлысь уджсӧ риск серти урчитӧм категорияӧ пыртӧм йылысь помшуӧмыс, дӧзьӧр улӧ веськалысь субъектлысь уджсӧ лыддьӧны ичӧт тшупӧда риск категорияӧ пыртӧмаӧн.
Дӧзьӧр улӧ веськалысь субъектлысь уджсӧ риск серти урчитӧм категорияӧ пыртӧм йылысь да риск серти категориясӧ вежӧм йылысь помшуӧмсӧ оформитӧны Коми Республикаса стрӧитчан, оланін да техническӧй дӧзьӧр (контроль) службалӧн тшӧктӧдӧн (водзӧ – дӧзьӧр нуӧдысь орган), кутшӧмӧс примитӧны моз тӧлысь 1 лунӧдз кадколастӧ сійӧ воысь водзджык, кор кутасны нуӧдны планӧвӧй прӧверкаяссӧ.
Дӧзьӧр нуӧдысь орган нуӧдӧ дӧзьӧр улӧ веськалысь субъектъяслысь лыддьӧгсӧ, кодъяслӧн уджлы сетӧма риск серти категория (водзӧ — дӧзьӧр улӧ веськалысь субъектъяслӧн лыддьӧг).
Дӧзьӧр улӧ веськалысь субъектъяслӧн лыддьӧгӧ пыртӧны дӧзьӧр улӧ веськалысь субъектъясӧн вӧчан уджсӧ риск серти лӧсялана категорияӧ пыртӧм йылысь дӧзьӧр нуӧдысь органса юрнуӧдысьлӧн (юрнуӧдысьӧс вежысьлӧн) помшуӧм подув вылын индӧм помшуӧм примитан лунсянь 3 уджалан лун чӧжӧн.
Дӧзьӧр улӧ веськалысь субъектъяслӧн лыддьӧгӧ пыртӧны татшӧм юӧр:
а) юридическӧй кывкутысьлӧн тыр ним, асшӧр уджалысьлӧн ов, ним да вич (эм кӧ);
б) канму дӧзьӧр улӧ веськалысь субъектлӧн меститчанін;
в) канмусянь пасъян медшӧр пас;
г) вот мынтысьлӧн пас;
д) дӧзьӧр улӧ веськалысь субъектлысь уджсӧ риск серти категорияӧ пыртӧм йылысь помшуӧмлӧн реквизитъяс (кадпас да номер) (риск серти категориясӧ да тӧдмӧгъяссӧ индӧмӧн, мый подув вылын вӧлі примитӧма татшӧм актсӧ).
“Ӧтуввез” юӧртан да телекоммуникация везйын дӧзьӧр нуӧдысь органлӧн официальнӧй сайтын йӧзӧдӧны дӧзьӧр улӧ веськалысь субъектъяслысь уджсӧ риск серти ыджыд тшупӧда, тӧдчана тшупӧда категорияӧ пыртӧм йылысь помшуӧм примитан лунсянь 3 уджалан лун чӧжӧн да выльмӧдӧны дӧзьӧр улӧ веськалысь субъектъяс йылысь, кодъяслысь уджсӧ пыртӧма риск серти ыджыд тшупӧда, тӧдчана тшупӧда категорияӧ, татшӧм тӧдчана юӧр, кутшӧмӧс пыртӧма дӧзьӧр улӧ веськалысь субъектъяслӧн лыддьӧгӧ:
а) юридическӧй кывкутысьлӧн тыр ним, асшӧр уджалысьлӧн ов, ним да вич (эм кӧ);
б) юридическӧй кывкутысьлӧн, асшӧр уджалысьлӧн меститчанін;
в) канмусянь пасъян медшӧр пас;
г) вот мынтысьлӧн пас;
д) дӧзьӧр улӧ веськалысь субъектлысь уджсӧ риск серти категорияӧ пыртӧм йылысь помшуӧмлӧн реквизитъяс (кадпас да номер) (риск серти категориясӧ индӧмӧн).
Индӧм юӧрсӧ йӧзӧдӧны канму гусятор видзӧм йылысь Россия Федерацияса оланпастэчаслысь корӧмъяссӧ тӧд вылӧ босьтӧмӧн.
6. Дӧзьӧр улӧ веськалысь субъект вермӧ сетны дӧзьӧр нуӧдысь органӧ сылӧн уджлы риск серти водзджык сетӧм категориясӧ вежӧм йылысь шыӧдчӧм.
Шыӧдчӧмын колӧ индыны татшӧм тӧдмӧгъяс:
а) юридическӧй кывкутысьлысь тыр ним, асшӧр уджалысьлысь ов, ним да вич (эм кӧ);
б) канмусянь пасъян медшӧр пас;
в) вот мынтысьлысь пас;
г) дӧзьӧр улӧ веськалысь субъектлӧн уджлы риск серти водзджык сетӧм категория йылысь юӧр;
д) дӧзьӧр улӧ веськалысь субъектлӧн инпас (сэк, кор колӧ йитчӧм вылӧ мӧд пошта инпас), телефон да электроннӧй пошта инпас (эм кӧ).
Шыӧдчӧмыс пасйыссьӧ шыӧдчӧмъяс пасйӧм вӧсна кывкутысь чина мортӧн шыӧдчӧм босьтан кадсянь 1 уджалан лунысь оз сёрджык шыӧдчӧмъяс пасъян журналын.
Шыӧдчӧм дорӧ вермӧны сетны документъяс сы йылысь, мый дӧзьӧр улӧ веськалысь субъектлӧн уджыс лӧсялӧ дӧзьӧр улӧ веськалысь субъектлысь уджсӧ риск серти урчитӧм категорияӧ пыртан муртӧсъяслы, кутшӧмӧс шыӧдчысь кӧсйӧ, медым сылы сетісны. 
Дӧзьӧр нуӧдысь органса юрнуӧдысь (юрнуӧдысьӧс вежысь) видлалӧ шыӧдчӧмсӧ, донъялӧ дӧзьӧр улӧ веськалысь субъектӧн сетӧм да дӧзьӧр нуӧдысь органын видзан документъяссӧ да найӧс видлалӧм бӧрын татшӧм шыӧдчӧм босьтан кадпассянь 15 уджалан лунысь оз дырджык кадколастӧ примитӧ татшӧм помшуӧмъяс пиысь ӧтиӧс сы йылысь, мый:
а) колӧ могмӧдны шыӧдчӧмсӧ да вежны дӧзьӧр улӧ веськалысь субъектлӧн уджлысь риск серти категориясӧ;
б) ӧткажитны шыӧдчӧмсӧ могмӧдӧмын.
Дӧзьӧр нуӧдысь орган помшуӧм примитан лунсянь 3 уджалан лун чӧжӧн, кутшӧмӧс индӧма тайӧ пунктса дас ӧтиӧд да дас кыкӧд абзацъясын, юӧртӧ дӧзьӧр улӧ веськалысь субъектлы примитӧм помшуӧм йылысь лӧсялана уведомление ыстӧмӧн шыӧдчӧмын индӧм пошта инпас серти либӧ электроннӧй документӧн, кутшӧмӧс кырымалӧма уполномочитӧм чина мортлӧн квалифицируйтӧм вынсьӧдӧм электроннӧй кырымпасӧн, дӧзьӧр улӧ веськалысь субъектлӧн электроннӧй пошта инпас серти, татшӧм инпасыс кӧ эм Юридическӧй кывкутысьяслӧн ӧтувъя канму реестрын, Асшӧр уджалысьяслӧн ӧтувъя канму реестрын лӧсялӧмӧн либӧ сыӧн водзджык кӧ вӧлі сетӧма дӧзьӧр нуӧдысь органӧ.
Сэк, кор абу сӧглас шыӧдчӧм могмӧдӧмын ӧткажитӧм йылысь помшуӧм примитӧмкӧд, дӧзьӧр улӧ веськалысь субъект вермӧ обжалуйтны татшӧм помшуӧмсӧ административнӧй да (либӧ) ёрдӧн урчитӧм пӧрадокын. 
